
PIELI TILIELI

1 Mini SIMONO PIELIJESU KILISITInaacemo
leni o tondo n diani yi poli tili, yinba yaaba n taa
leni ti ki baa ya dandanli n tie bonmoanla, kelima
ti TIENU leni JESU KILISITI ti candaano teginma
po. 2 Li ganbili leni mi yanduanma n ya pugidi
yipo boncianla, kelimau TIENU leni ti DIEDO
JESU ya bandima po. 3 u TIENU ya paciamu po,
O den puni ti li bonla kuli yaala n ba todi ti 1i
miali nnileni u TIENU tuona nni, ki teni tin bandi
wani yua n den yini ti, kpigidi leni o nanbili. 4 Li
tie lani yapo yo ke o puni ti wan den niani ya
noanianciai yii n tie bonbuakamoanla, ke yin tua
yaaba n pia u TIENU tagu kelimalaa noanuiani
yaapo, ki faabi leni mi yanbuabiadima n cuani ya
joangindi nanduna nni. 5 Kelima lani yaapo yin
moandi leni yi fidu kuli ki ya pugidi yi dandanli
po u taginamu, ki ya go pugidi u taginamu po
mi banmdima; 6 ki ya go pugidi mi bandima
po li yukubili, ki go ya pugidi li yukubili po
li juunli, ki go ya pugidi li juunli po u TIENU
todima. 7 ki go ya pugidi u TIENU todima po mi
kpiilibuama, ki ya go pugidi mi kpiilibuama po
mi buama. 8 Kelima laa bonla ya ye yi niinni ki
pugidi-pugidi, li ba teni yin ya tuuni, ki go teni
yin ya kpedi ti DIEDO JESU KILISITI ya bandima
nniki pugida. 9 Ama yua n ki pia laa bonla o
niinni, tie juamo ke o nuni yuubi, ki sundi ke
u TIENU nuudi ki nanbi o ki nani opo wan den
tieni ya tuonbiadi nali yogu. 10 Li ytie lani yaapo

n kpiiba, yin moandi mani ki cie mi kpiama, ki
teni u TIENU n yini yi ki gandi yi maama n ya
se ki pa bonanla. Kelima yi ya tiendi yeni yi kan
ymadi ki ba nali abada. 11 Leni yeni yo yi ba baa
u TIENU n luodi ki yaani yipo yi DIEDO leni ti
candaano JESU KILISITI yaama n kan pendi nali
abda ya niinni. 12 Li tie lani yapo yo ke n baa
tiadi yi laa bonla yogunu kuli ba ke yi bani la,
ki go se ke li pa i moamoani nni. 13 N sua ke
li tiegi nali ke n da ye 1li naa ghandieli nni mii
tigini yi leni laa tiadima; 14 kelima n bani nani ti
DIEDO JESU KILISITI n den doagidin po maama
ke n nama li ghandieli ne niinni kan waagi; 1> n
go ba tieni nania ki teni ke n ya nani yi siiga
puoli yin fidi ki ya tiadi laa bonla po yogunu
kuli. 16 Laa tie ke ti den njua bi nisaaliba n tia
ki nani ya telimi leni bu nunfanbu ka ki wangi
yi ti DIEDO JESU KILISITI gua cuama leni o paalu
maama, ama kelima tin den laa o leni ti nunceli.
170 den ba ti jigidi leni ti kpiagidi u TIENU ya n
tie BAA ya kani ya yogunu ke u nialu den nani u
TIENU bali kpiagidi nni ki yedi: one n tie n bija
buadiga, n pali n mani yua yaapo nali boncianla.
18 Ti den gbadi ke laa nialu maadi tanpoli po tin
den ye leni o ya juali n gagidi ki pani yuli po ya
yogunu yo. 19 Lanwani ti dugi ke bi sawalipuaba
maama tie moamoani cain. Li pundi yin fangi laa
maama bornanla, kelima mi tie nani ya fidisanga
n yieni ya kaanu n biigi niinni yeni nali lan ba
faa, mi yenma n yendi, ke ki tananmabiga mo
n pudi yi pala nni. 20Yin kpa bandi ke oba kan
fidi ki bundi baa mayenma ya sawalimaama n

ye i diani nni o yuli po; 21 kelima sawalimaama
kuli ki ye o nisaalo yanbuama po. Ama u TIENU

Fuoma Yua n den tudi ba ke bi maadi u TIENU n
yedi yaala.

Dianciamou 2

1 Bi sawalipuafadanba den ye Isalele yaaba
siiga; bi bangifadanba mo ye yi siiga yene ki
ba boandi ki kuani mi bangitudikaama yi siiga,
yaama n ba bolini bi niba. Bi ba yie o DIEDO
yua n den daa ki faabi ba, ki cuani bi yula po ya
bolinma n ba baa bipo tontoni. 2 Niba boncianla
ba ti noadi ba bi cacangiyema nniki teni bi niba n
ya sugidi i moamoani sanu. 3 Mi nalimani buama
po bi baa baadi yi kanili baali ban bungi ki nani
ya bangifaama po. Ama hali yogu bi bujiali
cuonu bili bipo, biu bolinma mokan go waagi.
4 Kelima u TIENU naa den cedi ya malekinba n
tieni ti tuonbiadi, ama o den luni ba li biigili ya

fanma nni ban kubi ba naani kani hali ti buudi
daali. 5 Waa den cedi li nandunkpiali moko,

ama o den faabi niba nii NOE yua n den tie
mi teginma mawangikoa leni niba lele wan u
TIENU n den soani ki tabolinkaaga handuna nni
0 niyiekaaba po ya yogunu. 6 Wani u TIENU go
den buni ki cuo Sodoma leni Gomola dogi ki sia
yi ke yi tua fantanpienma; O den teni ke laa dogi
tua nananli u TIENU yiekaaba yaaba n ba yuandi
ki cua po. 7 Ama O den gaa LOTO miali wani
yua n tie niteginkoa ki yagini o yama boncianla
laa nibiadiba cacanginyemapo. 8 Daali kuli laa
niteginkoa den ye bi siiga leni ti yanyagiciandi
kelima wan nua ki go gha ke bi tiendi ya biadima

po. 9 Lan kuli ya po o DIEDO bani ki faabi yaaba
n fangi o leni mi biigima ki go bani ki sieni yaaba
n ki tiegi ki waani ba fala ti buudi daali. 100
bujiali cuonu n ba cuo yaaba ki cie tie yaaba
n nua bi ghanandi bonbuakaala yaala n joagini
ki go fali o DIEDO daali. Laa bangifadanba pia
ti japaadi leni ya tuli n pa, baa jie ki sugidi ba
ya malekinba n pia ti kpiagidi. 11 Ba malekinba
yaaba n pia u fidu leni u paciamu ki cie bi
bangifadanba yeni kan sugi ba ki kuli ba o DIEDO
kani. 12 Ama bani wani tie nani ti yandi yeni,
yaaba n ye ban cuo ki kodi ba po, bi sugidi
ban ki bani yaala, bi ba bodi kelima bi boandi
leni bi yuceli boandi. 13 Mi biadima panpaani
tie mi biadima. Bi mangidi bi pala ki tiendi bi
bonbuakabiadila baa u yensiinu. Bi tie yaaba
n biidi ki joagini, bi go mangidi bi pala ban
boandi ki di leni yi ya yogunu. 14 Bi nuni ghie
leni mi conconma, bi kan tieni tuonbiadi ki guo,
bi boandi ki dadi yaaba n tadi, ki ghie leni mi
nalinabuama; bi tie yaaba n ye leni ti solindi.
15 Bi na ya sani n tiegi, ki yaadi ki oadi Bosoli
bijua balaama n den tagi ya sanu, wani yua n
den bua ki baa ya panpaani n ki tiegi. 16 Ama
0 yunnua ya yanga n ki maadi den funi leni o
o tagili po ki maadi nani o nisaalo yeni ki teni
ke o sawalipualo yeni yanpiima sedi. 17 Bi tie
ya ninbuna n ki pia nima, ki go tie nani ku
tafaciangu n figi ki kagidi ya tawala yeni. U
TIENU bili bipo ya kaanu n tie li biigicianli. 18 Bi
gb ie leni ti japaadi ki maadi ya macianma n
ki pia mayuli. Bi boandi ki dia leni ti gbanandi

bonbuakaala yaaba n faabi leni bi niyaadikaaba
yegimu ke li daa waagi. 19 Bi niani ba ke bi ba baa
mi faabima, ki nan tie bani biba i boandi yombi,
kelim nili kuli tie yaala n diedi o ya yombo yo.
20 Kelima li ya tie ke yaaba n den faabi leni
handuna joagindi kelima O DIEDO JESU KILISITI
o candaano ya bandima po, bi ya go kua lienni ke
ti paadi ba, bi juodima ba ya bia ki cie bi cilima.
21 Bi ya ki den bandi mi tegima sanu den baa tu
bipo ki cie ban bandi ki go lebidi ki na ban den
baa ya balimaama n gagidi ki naniyeni. 22 Li tie
bi po nani ya kpanjama n tie moamoani na n yedi
yaala: o sangbanlo guani ki dini o siindi, leni bi
wali o donua ke o guani ki labini ti moamoadi
nni

Dianciamou 3

1 Diidi mani n buakaaba line n tie min diani
yipo ya tilielli, a tilieda yeni kuli nni n moandi
ki tiadi yi yaala n baa tigini yi yantiana yin
ya tia yaali n tiegi boncianla; 2 ke yin ya tiadi
bi sawalipuaba yaaba n gagidi ki pani n den
soagindi ya maama pali yogu po ki go ya tiadi
o DIEDO yi candaano balimaama yi tondiba
n den wangi yi yaama. 3 Yin tiadi ki bandi
ke mi juodima yogunu li nuali danba ba cua
leni bi nuali; bani yaaba n nua bi ghanandi
bonbuakaala. 4 Bi baa tua yi: naani waa den
niani yi o noanianu ke o ba guani ki cua? O nan
ye le yo? kelima yali ti yaajanba n kpe, ki ta ki
pundi nali moala libonla kuli tie nani lan den
kpa cili ki tie maama mi tagima cilima yogunu
yeni. > Ba ke bi bani bi yen sundi bi yama po

ke nali yogu u TIENU den maadi o maama ke
tanpoli tagi, ke ki tinga mo nani mi ninciama
nni ke mi lindi ki cebini ga. 6 Li tie laa bonla po
yo ke li nandunkpiali den bodi kelima mi nima
den bolini cain. 7 Ama u TIENU maama yeni baa
ki kubi ya tanpoli leni ya tinga n ba ki ye moala,
ki sieni la mi fantama po pali ti buudi daali leni
u TIENU yiekaaba bolinma daali. 8 Ya bonyenla n
yene laa pundi yin sundi la n buakaaba, o DIEDO
po danyenli tie nani bina tudili, ke bina tudili
mo tie nani danyenli yeni. 9 O DIEDO ba kuani
0 noanianu ke li kan waagi ba ke bi nitianba
nua ke o waagidi. Li tie ke O pia yipo li juunli
yo, kelima waa bua ba niyendo n bodi, ama ke
bi niba kuli n lebidi bi yama. 10 0 DIEDO daali
baa cua ki ludi bi niba nani o sugudo yeni. Laa
daali tanpoli ba bodi leni ku fuciangu, yaala n
ye lieni kuli mi fantama ba sia ki mandi la. Ki
tinga leni yaala n ye lieni kuli ba cuo ki buodi.
11 Lanwani nani laa bonla kuli n mandi ki bodi
yeni, li pundi yi tagi n gagidi ki ya nani ki go tuo
u TIENU n die yi cain. 12 Yin yua guu wani u
TIENU daali cuama ki ya tiendi yaala n ba teni li
daali yeni n jaligi ki cua. Laa daali tanpoli kuli ba
cuo ki buodi, yaala n go ye kuli ba bodi. 13 Ama
ti guu o tanpopaano leni ki tinpanga mi teginma
n baa ye naani kani, nani wan niani ti maama
yeni. 14 Lanwani n buakaaba kelima yi guu laa
bonla kuli, yin moandi ke O ya cua wan sua ke yii
pia joagindi ba leni tagili ba kuli, ama ke yi pia
mi yanduanma leni O. 15 Yin ya nua ke O DIEDO
n pia ya juunli tie yi faabima nani ti kpibuado
POLO moko n diani yi po maama ki nua u TIENU

n den puni o ya yanfuoma. 16 O dangi yeni o tila
kuli nni, O ya maadi laa bonla maama, baa ke
lieni pia ya maama ya ghadima n pa. Bi nitianba
yaaba ya yama n boani ki naa go se ke li pa,
golindi li bundima nani ban tiendi maama leni
ya diani n sieni bi bolinma po. 17 Lanwani n
buakaaba kelima yi tuodi ki bani laa bonla kulj,
yin fangi mani yi yula ke u TIENU yiekaaba n da
dadi yi mi yaadima nni ki teni ke yi kan go ya se
ke li pa. 18 Ama yin ya suagi liiga leni ti DIEDO
leni ti candaano JESU KILISITI ya sanbili nni leni
0 ya bandima nni ki pugidi. Wani n ya baadi ti
kpigidi moala leni yali ya yogunu kuli.

